
Orrustan um fólkapensjónina 
gongur sína gongd. Tosað verður 
um breiðar semju, og um, hvussu 
týdningarmikið tað er, at øll tann 
politiska skipanin er felags um at 
gera av, hvussu pensjónsviðurskift­
ini skulu skipast í framtíðini.

Tá hendan samgongan tók við 
vórðu kunngjørdar ætlanir um, at 
pensjónsaldurin skuldi hækka til 70 
ár eftir nøkrum fáum árum.

Hendan ætlan fall skjótt til jarð­
ar, tí eisini innaveggja í samgonguni 
var stór mótstøða ímóti hesi heldur 
harðrendu ætlan at fáa færri krónur 
at renna úr landskassanumm.

Tað var eitt stórt stig, sum varð 
tikið, tá lógin um fólkapensjonina 

varð samtykt í 1959. Hetta var mál­
ið, sum gav Javnaðarflokkinum 
stóru framgondina til valið í 1958 
og ta støðu, sum Javnaðarflokkurin 
helt næstu 36 árini – til lagnuvalið í 
1994, tá flokkurin misti helvtina av 
umboðanini á tingi.

Men nógv er broytt, síðani fólka­
pensjónin varð samtykt. Tí eru 
krøvini til pensjónir nógv størri. 

Tá lógin um Samhaldsfasta varð 
samtykt í 1991 var tað eisini eitt 
stórt framstig. Tá grunnurin nøk­
ur á seinni fór at gjalda út, vóru 
tað nógv í politisku skipanini, sum 
tosaðu sera niðrandi um hetta 
neyðardýrið, tí hetta fór ongan mun 
at gera.

Men nú er gjaldið úr samhalds­
fasta farið upp um 3.000 krónur – og 
tað er ein samhaldsføst skipan, sum 
er sera bílig í rakstri, har øll rinda 
inn eftir førimuni – og øll fáa sama 
útgjald. Ein sera einføld skipan.

Stóri pensjónsreformurin, sum 
samgongan hevur boðað frá, bleiv 
bara til eitt krav um, at fólk mugu 
finna sær ta pensjónskipan, sum 
tey finna fyri best, og so gjalda 
eitt prosent afturat hvørt ár, til tey 
eru komin upp á 15 prosent. Hetta 
er eitt neyðaregg, sum er gjørt, tí 
semja ikki er funnin um eina ver­
uliga skipan.

Javnaðarflokkurin hevur róð 
framundir at víðka samhaldsfasta 

og leggja hann saman við fólkapen­
sjónini, so Samhaldsfasti veruliga 
kann verða grundsúlan undir eini 

nýggjari pensjón við einum út­
gjaldi upp á umleið 12.000 krónur 
um mánaðin. 

Her er nakað at fara eftir. So 
kunnu fólk tryggja seg við øðrum 
skpanum umframt. So kemur tað 
mesta av pensjónsgjaldinum fólk­
inum til góðar heldur enn hjá pen­
sjónsfeløgum at spekulera við.

Tað vóru mótpolarnir Javnað­
arflokkurin og Fólkaflokkurin sum 
samtyktu Samhaldsfasta. So har er 
longu taðað fyri breiðari semju...

Taðað fyri breiðari semju

Stjóraskifti hevur verið á 
reklamustovuni, Sendistov­
uni.

Í fráboðan sigur Sendi­
stovan, at fráfaringaravtala 
er gjørd við Allan Dalsgarð, 
sum hevur verið stjóri síðani 
1. oktober 2009.

Men frá í gjár at rokna, 
er hann ikki stjóri meira, tí 
broytingar eru framdar í 
leiðsløuni á Sendistovuni. 

– Fráfaringaravtala er 
gjørd við Allan Dalsgarð, 
sum fer frá sum stjóri, og fer 
at leita sær nýggjar avbjóð­
ingar, skrivar Sendistovan í 
fráboðanini.

– Samstundis er Niels 
Arge Galán settur sum stjóri 
á Sendistovuni og tekur við 
frá í dag at rokna, skrivaði 
Sendistovan í gjár. 

Niels Arge Galán kemur úr 
starvi sum kreativur stjóri á 
Sendistovuni, sum hann eis­
ini var við til at seta á stovn 

í 2007. 
Umframt hetta hevur 

Niels Arge Galán seinastu 
árini verið formaður í Sam­
skifti, sum er vinnufelagið 
hjá samskiftisvinnuni í Før­
oyum undir Vinnuhúsinum. 
Harafturat er Niels Arge Gal­
án nevndarlimur í Tutl Inter­
national P/F.

– Eg vil takka nevndar­
formanninum fyri álitis­
váttanina, og vil gera alt fyri, 
at okkara sera dugnaligu 
starvsfólk og kundar hava 
gott í væntu, sigur Niels 
Arge Galán í fráboðanini frá 
Sendistovuni.

Á Sendistovuni starvast 
23 fólk.

Niels fyri Allan á Sendistovuni

Fólkaflokkur og Javnaðar­
flokkur skaptu Samhaldsfasta

Petur Skeel 
Jacobsen 
greiðir frá 
um veðrið

Seinnapart:
Andøvsgul upp í ein strúk av 
landsynningi og yvirhøvur turt og 
sólglottar. Hitin millum 4 og 7 stig.

Stívt andøvsgul upp í hvassan vind 
av landsynningi og regn av og á. 
Hitin millum 6 og 9 stig.

Fyrrapartin hvassur vindur av 
landsynningi og regn. Seinnapartin 
minni vindur av útsynningi og yvirhøvur 
turt. Hitin millum 8 og 11 stig.

Veðrið sunnudagin og 
mánadagin:
Sunnudagin lot av ymsum ættum 
og ælingur, mánadagin upp í 
ein strúk av suðri og útsynningi. 
Ælingur, men eisini sólglottar og 
hitin millum 7 og 11 stig.

Veðrið hósnáttina:
Eitt hátrýst, 1016 hPa. í 
landnyrðing úr Føroyum viknar. 

Veðrið fríggjanáttina:
Eitt djúpt lágtrýst vestanfyri Írland 
dýpist og brúgvalagið sunnanfyri 
Føroyar kemur hendavegin.    

hósdag fríggjadagin

leygardagin

8-13 m/s8-13 m/s 11-16 m/s 11-16 m/s

5-10 m/s 10-18 m/s

Nýggi stjórin á Sendistovuni, Niels Arge Galán 
og fráfarni stjórin, Allan Dalsgarð


